
წყალტუბოს მუნიციპალიტეტის მიერ 
2023 წლის იანვარ - ნოემბერში 
განხორციელებილი შესყიდვების შესახებ
წყალტუბოს მუნიციპალიტეტის მიერ 2023 წლის იანვარ - ნოემბერში სახელმწიფო შესყიდვების პროცედურები განხორციელდა დადგენილი წესით დამტკიცებული  შესყიდვების წლიური გეგმის შესაბამისად, რომელიც შემუშავდა „სახელმწიფო შესყიდვების შესახებ” საქართველოს კანონის მე-9 მუხლის, სახელმწიფო შესყიდვების სააგენტოს თავმჯდომარის 2011 წლის 10 თებერვლის №2  ბრძანებით დამტკიცებული „შემსყიდველი ორგანიზაციის ანგარიშგების წესის“ მე-4 მუხლისა და 2010 წლის 20 სექტემბრის №7 ბრძანებით დამტკიცებული „შესყიდვის ობიექტების იდენტიფიცირებისა და ერთგვაროვნების დადგენის წესი“-ს შესაბამისად.
სახელმწიფო შესყიდვების წლიური გეგმის შედგენისას, ერთიანი სისტემატიზებული ფორმით შეგროვდა და გაანალიზდა ინფორმაცია დაგეგმილი და წარმოებული სახელმწიფო შესყიდვების, არსებული და შესაძლო შესყიდვის ობიექტების პოტენციური მომწოდებლებისა და სახელმწიფო შესყიდვებში მონაწილე ორგანიზაციების, მათ მიერ საქონლის, მომსახურებისა და სამუშაოების მოწოდებაზე გაკეთებული შემოთავაზებების, აგრეთვე ნაკისრი ვალდებულებების შესრულების შესახებ.
2023 წლის იანვარ - ნოემბერში სახელმწიფო შესყიდვების პროცედურები განხორციელდა შემდეგ მნიშვნელოვან პროექტებზე:
ა) საქართველოს რეგიონებში განსახორციელებელი პროექტების ფონდიდან (რ.გ.ფ.) წყალტუბოს მუნიციპალიტეტში განხორციელებული პროექტები.

ბ) „სოფლის მხარდაჭერის პროგრამის“ ფარგლებში წყალტუბოს მუნიციპალიტეტში განხორციელებული პროექტები.
გ) საჯარო სკოლების მოსწავლეების გადაყვანის (სატრანსპორტო მომსახურების) უზრუნველყოფის პროექტი.
დ) ადგილობრივი ინფრასტრუქტურული პროექტები.
ე)  2023 წელს სტიქიის შედეგების სალიკვიდაციო სამუშაოების პროექტები.

გარდა აღნიშნულისა, წყალტუბოს მუნიციპალიტეტის მიერ 2023 წლის იანვარ - ნოემბერში სახელმწიფო შესყიდვების პროცედურები განსახორციელდა სხვადასხვა სამშენებლო სამუშაოს, საქონლისა და მომსახურების შესყიდვის მიზნით.
2023 წლის იანვარ - ნოემბერში   მიმწოდებლებთან დადგენილი წესით დადებული ყველა სახის 243 სახელმწიფო შესყიდვების ხელშეკრულებების საერთო (ჯამურმა) ღირებულებამ შეადგინა 26 168 543 . 19 ლარი, მათ შორის: აღნიშნულ პერიოდში წყალტუბოს მუნიციპალიტეტის მიერ გამოცხადებულ ელექტრონულ ტენდერებში გამარჯვებულ მიმწოდებლებთან დადებული 80 ხელშეკრულებების საერთო (ჯამური) ღირებულებაა - 20 143 619 . 95 ლარი, კონსოლიდირებული ტენდერების შედეგად დადებული 29 ხელშეკრულებების ჯამური ღირებულებაა - 2 371 992 . 74 ლარი, გამარტივებული შესყიდვების საშუალებით დადებული 129 ხელშეკრულებების ჯამური ღირებულებაა - 3 568 930 . 50 ლარი,  კონკურსის ტიპის შესყიდვის (CNT) საშუალებით დადებული 1 ხელშეკრულების ღირებულებაა 4000 ლარი , ორ ეტაპიანი ელექტრონული ტენდერის (MEP) საშუალებით  დადებული 1 ხელშეკრულების ღირებულებამ შეადგინა 80 000 ლარი.
2023 წლის იანვარ - ნოემბერში წყალტუბოს მუნიციპალიტეტის მიერ სახელმწიფო შესყიდვების ერთიანი ელექტრონული სისტემის საშუალებით სულ გამოცხადებულია 106 ელექტრონული ტენდერი. აღსანიშნავია, რომ წყალტუბოს მუნიციპალიტეტის მიერ გამოცხადებულ ტენდერებში მონაწილეთა რაოდენობა შეადგენს საშუალოდ 3 პრეტენდენტს, რაც კონკურენტული გარემოს მაჩვენებელია, ტენდერების შედეგად მიღებული საშუალო თანხობრივი ეკონომია (დანაზოგი) შეადგენს დაახლოებით 10%-ს. 
 2023 წლის იანვარ - ნოემბერში წყალტუბოს მუნიციპალიტეტის სატენდერო კომისიის მიერ სულ განხილულია 324 საკითხი, 111 ელექტრონულ შესყიდვაზე (მათ შორის 29 კონსოლიდირებულ ტენდერზე) განხორციელებულია შესაბამისი პროცედურები (სატენდერო პირობების შედგენა/დამტკიცება, ტენდერის გამოცხადება, შერჩევა - შეფასება, გამარჯვებულის გამოვლენა, ხელშეკრულების დასადებად მოწვევა, ხელშეკრულების დადება და სხვა), ამავე პერიოდში სახელმწიფო შესყიდვების ერთიან  ელექტრონულ სისტემაში  ატვირთულია სათანადო დოკუმენტაცია - ჯამში ათასობით  დოკუმენტის დასკანერებული და დაფორმატებული ციფრული ფორმატის (pdf/xlsx) ელექტრონული ასლები: ხელშეკრულებები, მიღება - ჩაბარების აქტები, შესრულებული სამუშაოების აქტები, საექსპერტო/აუდიტორული დასკვნები, ფაქტობრივი გადახდების დამადასტურებელი დოკუმენტები და სხვა). 
სახელმწიფო შესყიდვების გეგმის შესაბამისად, ყოველი შესყიდვის პროცედურების დაწყებამდე, წყალტუბოს მუნიციპალიტეტმა ჩაატარა მოსამზადებელი სამუშაოები შესყიდვის კონკრეტული ობიექტების მახასიათებლების, სავარაუდო ღირებულების, შესყიდვის განხორციელების საშუალების და დაფინანსების მოცულობის დაზუსტების, ბაზრის კვლევის, პოტენციური მომწოდებლების მოძიების, სახელმწიფო შესყიდვების განხორციელებასთან დაკავშირებული დოკუმენტებისა და ხელშეკრულების პროექტის მომზადების მიზნით.
აღსანიშნავია, რომ საქართველოს რეგიონული განვითარებისა და ინფრასტრუქტურის სამინისტროს მიერ შემუშავებული იქნა სატენდერო დოკუმენტაციის სტანდარტული სარეკომენდაციო პროექტები, წყალტუბოს მუნიციპალიტეტი სრულად ხელმძღვანელობს აღნიშნული რეკომენდაციებით, აგრეთვე, კონკრეტული ინფრასტრუქტურული პროექტის განხორციელების მიზნით შესაბამისი ტენდერის გამოცხადებამდე, საქართველოს რეგიონული განვითარებისა და ინფრასტრუქტურის სამინისტროს შეთანხმებისათვის წინასწარ ეგზავნება თითოეული ელექტრონული შესყიდვის სატენდერო დოკუმენტაცია, მათ შორის - ტექნიკური მოთხოვნები და ხელშეკრულების პროექტი.

წყალტუბოს მუნიციპალიტეტის მიერ 2023 წლის იანვარ - ნოემბერში სახელმწიფო შესყიდვების გეგმით გათვალისწინებული ყველა შესყიდვა განხორციელებილია დადგენილი წესების, პროცედურებისა და ვადების დაცვით, სახელმწიფო შესყიდვების მარეგულირებელი შემდეგი საკანონმდებლო და სხვა ნორმატიული აქტების შესაბამისად:
„სახელმწიფო შესყიდვების შესახებ” საქართველოს კანონი, საქართველოს მთავრობის შესაბამისი დადგენილებები და განკარგულებები, სახელმწიფო შესყიდვების სააგენტოს თავმჯდომარის 2011 წლის 10 თებერვლის №2 ბრძანებით დამტკიცებული „შემსყიდველი ორგანიზაციის ანგარიშგების წესი“, სახელმწიფო შესყიდვების სააგენტოს თავმჯდომარის 2017 წლის 14 ივნისის №12 ბრძანებით დამტკიცებული „ელექტრონული ტენდერის ჩატარების წესი“, სახელმწიფო შესყიდვების სააგენტოს თავმჯდომარის 2015 წლის 17 აგვისტოს №13 ბრძანებით დამტკიცებული „გამარტივებული შესყიდვის კრიტერიუმების განსაზღვრისა და გამარტივებული შესყიდვის ჩატარების წესი“, სახელმწიფო შესყიდვების სააგენტოს თავმჯდომარის 2010 წლის 20 სექტემბერის №7 ბრძანებით დამტკიცებული „შესყიდვის ობიექტების იდენტიფიცირებისა და ერთგვაროვნების დადგენის წესი“, სახელმწიფო შესყიდვების სააგენტოს რეკომენდაციები და მეთოდური მითითებები, აგრეთვე სხვა შესაბამისი სამართლებრივი აქტები (სახელმწიფო შესყიდვების წესებსა და პროცედურებს არეგულირებს 30-ზე მეტი სხვადასხვა საკანონმდებლო და კანონქვემდებარე ნორმატიული აქტი, ასევე სხვადასხვა მეთოდური მითითებები).
პატივისცემით,
